
ދޭރަސްމު ކަޝްފުވާއޭ، މަޖްލިސްތަކުން އަލީގާ
ވީ ލޯތަކެއް އުޖާލާ، ދޭރަސްމު ކަޝްފުވާއޭ

ތުއްޕުޅު އިރުގެ ހަނދާނެއް ގެނުވޭ ގޮތުން މިތާނގައި
ނަކަލެއް މިކޮށްލަނީ ދެން އޭރުގެވި ޝުހުރަތެއްގައި
މައްކާގެ ޖައްވުގައިވީ ފައުޅުވެ އެނަން ހިނގާލާ

ދޭ ރަސްމު ކަޝްފުވާއޭ

ޤަދަރޭވަނީ އުފުލިފައި ކުރިޔަށް މި އިބުނު ޖަދުޢާން
ޖާފަތް އެތާނގެ ބަޔަކަށް ދީފައިވަނީ އެދޭހައި
ފަޚުރާއި ޢިއްޒަތުންނޭ މުޅިތަންއެކީ ވިދާލާ

ދޭ ރަސްމު ކަޝްފުވާއޭ

މުއްސަނދި ކަމެއް އެހޯދީ ފަރުބަދަތަކުގެ ތެރޭންނޭ
އެތަކެއް އަޖާއިބަށްފަހު ފެނިގެންނެ މޮޅު ޚަޒާނާ
ވީހިނދު ފަޤީރުކަމުގާ ޤައުމުން މުޅިން ފަހާލާ

ދޭ ރަސްމު ކަޝްފުވާއޭ

ޙަލަފުލް ފުސޫލު ވެސްވީ އޭނާގެ ގޭތެރޭގައި
ޞުލްޙައިގެ ސިކުނޑިތައް މާތް އިސްނެންގެވީ މިކަމުގާ
ޤަދަރެއް އިތުރު މިދުނިޔޭން ފެނިގެން ދަނީ މި އަޢުލާ

ދޭ ރަސްމު ކަޝްފުވާއޭ

ދުނިޔޭގެ ތަޖުރިބާއިން ޢިބްރަތް އެ ހޯއްދަވަންތާ
މީހުންގެވީ މިޒާޖާ އުޅުމެއް އެ ބައްލަވަންތާ

އެތަނަށް ވަޑައިގަތީ ދެން ދެފަހަރަކު މާތް ރަސޫލާ
ދޭ ރަސްމު ކަޝްފުވާއޭ


